
C. nr. 270/ 2019

GJYKATA THEMELORE NE MITROVICE - DEGA NE SKENDERAJ, Departamenti i
Pérgjithshém, gjyqtari Durim Osmani, né ¢éshtjen juridike té paditésit S.A., fshati..., Komuna ne
Skenderaj, kundér té paditurés KES/CO — Departamenti pér Konsumatoré me seli né Prishting,
jashté seancés gjygésore, me daté 14.10.2024, merr kété:

AKTVENDIM

l. Gjykata Themelore ne Mitrovicé — Dega ne Skenderaj, departamenti i pérgjithshém JO
KOMPETENTE NE PIKEPAMIJE GJYQESORE pér té vendosur sipas padisé sé
paditésit S.A., fshati..., Komuna Skenderaj, kundér té paditurés KES/CO — Departamenti
pér Konsumatoré, me objekt kontesti vértetimin e mungesés se borxhit ne baze te
rikthimit te humbjeve.

Il. SHPALLEN TE PAVLEFSHME té gjitha veprimet procedurale te kryera nga gjykata né
kété ¢céshtje kontestimore.

I HUDHET POSHTE si e palejuar padia paditésit S.A., fshati..., Komuna Skenderaj,
kundér té paditurés KES/CO — Departamenti pér Konsumatoré, me objekt kontesti
vértetimin e mungesés se borxhit ne baze te rikthimit te humbjeve.

V. Vazhdon procedimi i ¢éshtjes sipas kundérpadisé dhe kundérpadia e KES/CO sh.a, me
seli ne Prishtine, e njéjta trajtohet si padi.

Arsyetim

Paditési S.A., fshati..., ka paragitur padi ndaj té paditurés KES/CO — Departamenti pér
Konsumatoré me seli né Prishting, me objekt kontesti me objekt kontesti vértetimin e mungesés
se borxhit ne baze te rikthimit te humbjeve.

Kjo Gjykaté, me rastin e shqyrtimit té késaj ¢éshtje, né kuptim té dispozités sé nenit 18 par.1 té

LPK-sé, i cili pércakton se gjykata, sipas detyrés zyrtare gjaté gjithé procedurés kujdeset nése
zgjidhja e kontestit hyné né kompetencé gjygésore, erdhi né pérfundim se pér vendosjen e késaj

céshtje i mungon kompetenca gjyqgésore, pasi gé pér vendosjen e kétij kontesti kompetent éshté
organi administrativ, respektivisht Zyra e Rregullatorit pér Energji, pér arsyet si né vijim:

Gjykata iu referua Ligjit Nr.03/L-185 pér Rregullatorin e Energjisé, ku né nenin 16 par.1 pika 3
pércaktohet se: “Zyra e Rregullatorit pér Energji ka kompetencé pér zgjidhjen e té gjitha
kontesteve né sektorin e energjisé, pérfshiré edhe ankesat né lidhje me gasjen e palés sé treté né
sistemin e transmisionit apo shpérndarjes sé energjisé elektrike.” Dispozita e nenit 25 par.1 e té
njéjtit ligj pércakton qé: “Zyra e Rregullatorit pér Energji ka kompetencé qé té nxjerré vendime
pér zgjidhjen e kontesteve sipas nenit 16 té kétij ligji.”

Sipas nenit 25 par.3 t€ po kétij ligji, €shté paraparé qé “Aktet individuale t€ 1€shuara nga Zyra e
Rregullatorit pér Energji né bazé té paragrafit 1 té kétij neni, i nénshtrohen procedurave té
shqyrtimit administrativ brenda Zyrés sé Rregullatorit pér Energji. Pas pérfundimit té procedurés
sé shgyrtimit administrativ, pala e pakénaqur mund té fillojé procedurén administrative pér
zgjidhjen e kontestit prané gjykatés kompetente, né pajtim me nenin 43 té kétij Ligji dhe me
Ligjin pér Procedurén Administrative.”

Po ashtu, duke iu referuar Rregullit pér Zgjidhjen e Ankesave dhe Kontesteve né Sektorin e
Energjisé, té hartuar nga Bordi i Zyrés sé Rregullatorit té Energjisé me datén 29.08.2011, né
nenin 18 pika 5 éshté paraparé se: “kundér vendimeve té Bordit t¢ ZRRE-s€, konsumatorét apo
té licencuarit mund té iniciojné konflikt administrativ né gjykatén kompetente brenda 30 ditésh
kalendarike nga data e pranimit té vendimit apo publikimit né fagen zyrtare elektronike t¢ ZRRE
- s&.”

Né rastin konkret, paditési né petitum té kérkesépadisé ka kérkuar te vértetohet se paditési éshté
ngarkuar pa baze ligjore, ne lartési prej 628.11 euro, pérkitazi pér rikthim te humbjeve nga pala
e paditur.

Né prani té kétyre rrethanave, e né kuptim té dispozitave té cituara mé larté, kjo Gjykaté vleréson
se paditési, lidhur me té drejtén e pretenduar, pér zgjidhjen e kontestit &shté dashur t’1 drejtohet
organit shtetéror administrativ, gjegjésisht Zyrés sé Rregullatorit té Energjisé, duke i ndjekur
procedurat e parapara me legjislacionin pérkatés, e jo té kérkojé mbrojtje gjygésore pérmes
ushtrimit té padisé né proceduré kontestimore, pér faktin se lidhur me kontestin e natyrés sé tillé,
késaj Gjykate i mungon kompetenca gjygésore pér ¢éshtjen e ngritur me padi.

Né kété ményré, Gjykata vleréson se jané plotésuar prezumimet procedurale qé té veprohet né
kuptim té dispozités sé nenit 18 par.2 té LPK-sé, e cila pércakton qé “Kur gjykata gjaté
procedimit té ¢céshtjes konstaton se pér zgjidhjen e kontestit nuk éshté kompetente gjykata vecgse
ndonjé organ shtetéror tjetér, do t€ shpallet inkompetente, do t’i shpall€ té pavlefshme té gjitha
veprimet procedurale te kryera dhe do ta hedhé poshté padiné gé i &shté paragitur”. Lidhur me
kété, dispozita e nenit 391 pika a) pércakton: “Pas shqyrtimit paraprak té padisé gjykata me
aktvendim e hedh poshté padiné si té palejueshme po gé se konstaton se: a) ¢éshtja e ngritur me
padi nuk hyné né kompetencén gjyqésore”.

Gjykata ka vendosur si ne piken V te disozitivit te kétij aktvendimi ge te vazhdoj procedimin e
kundérpadisé se Kes/co sh.a, me seli ne Prishtine, si te ishte padi.

Vendimin lidhur me shpenzimet e procedurés, nga pika IV té dispozitivit té kétij aktvendimi,
Gjykata e mbéshteti né dispozitén nga neni 450 té LPK-sé.

Mbi bazén e té lartcekurave, u vendos si né dispozitiv té kétij aktvendimi.

GJYKATA THEMELORE NE MITROVICE - DEGA NE SKENDERAJ
C. nr. 270/19, daté 14.10.2024

Gjyqtari
Durim Osmani

KESHILLA JURIDIKE: Kundér pikés I, II, 11l dhe IV te kétij aktvendimi palét kané té drejté
ankese né afat prej shtaté (15) ditéve, nga dita e pranimit té aktvendimit, pérmes késaj gjykatés,
pran gjykatés se apelit, ndérsa, pér piken V dhe VI te dispozitivit te kétij aktvendimi nuk lejohet
ankesa.

